
AXBOROT VA AXBOROT TIZIMLARINING FALSAFIY TAHLILI

Nasriddinov Faxriddin Xalmamatovich
O‘zbekiston Milliy universiteti tadqiqotchi izlanuvchisi

Annotatsiya. Ushbu maqolada axborot va axborot tizimlari tushunchalarining ta’riflari, ularning falsafiy tahlili
amalga oshirilib, davlat va jamiyat ijtimoiy taraqqiyotida ularning ahamiyati, ijtimoiy barqarorlikni ta'minlashdagi
o‘rni organilgan. Shuningdek, axborot ijtimoiy barqarorlikni ta’'minlash, ijtimoiy ongni shakllantiruvchi,
gadriyatlar tizimini mustahkamlovchi vosita sifatida ko‘rib chiqilgan. Zamonaviy falsafiy konsepsiyalarning
informizm, axborot ontologiyasi, axborot etikasi kabi yo‘nalishlarida axborot muammosi, yangi O‘zbekiston
axborot siyosati, axborot xavfsizligi bilan bog‘liq ayrim jihatlar tahlil qilingan.

Kalit so‘zlar: axborot, axborot tizimlari, davlat, jamiyat, ijtimoiy taraqgqiyot, ijtimoiy barqarorlik, ijtimoiy ong,
gadriyatlar tizimi, informizm, axborot ontologiyasi, axborot etikasi, axborot siyosati, axborot xavfsizligi, yoshlar
ma’naviyati.

DOI: https://doi.org/10.47390/SPR1342V5SI9Y2025N49

Kirish. Axborot davlat va jamiyat boshqaruvining asosiy vositasi hisoblanadi. Falsafiy
jihatdan u inson faoliyatining ongiy va moddiy tomonlarini bog‘lab turuvchi kuch sifatida
namoyon bo‘ladi. Davlat garorlari, qonunlar va ijtimoiy munosabatlar aynan axborot asosida
shakllanadi. Shuning uchun axborot — bu jamiyatning “aqliy qoni”, uning harakatini
ta'minlovchi ma’naviy energiyadir. Axborot jamiyatning rivojlanish darajasini belgilaydigan
asosiy ko‘rsatkichlardan biri sanaladi. Taraqqiyotning har bir bosqichida axborotni yig‘ish,
qayta ishlash va tarqatish usullari takomillashib borgan. Falsafiy nuqtai nazardan bu jarayon
inson ongining kengayishi va ijtimoiy tafakkurning yetishishi bilan bog‘liq. Axborot qanchalik
erkin va haqqoniy bo‘lsa, jamiyat shunchalik barqaror va adolatli bo‘ladi.

Davlat boshqaruvida axborotning ahamiyati uning tuzilmaviy va boshqaruviy tizimlarini
samarali ishlatishda namoyon bo‘ladi. Axborot to‘g'ri ogimda harakat qilsa, garor qabul qilish

tez va asosli bo‘ladi. Ammo axborot cheklansa yoki buzib talgin qilinsa, falsafiy jihatdan bu
jamiyatda “aqliy xaos” holatini keltirib chigaradi. Demak, axborot shaffofligi — barqgarorlikning
ongiy zaminidir. Jamiyat hayotida axborot insonlar o‘rtasidagi o‘zaro ishonch va muloqotni
ta’'minlaydi. Falsafiy nuqtai nazardan axborot ijtimoiy ongni shakllantiruvchi, gqadriyatlar
tizimini mustahkamlovchi vosita hisoblanadi. Axborot orqali inson fagat voqelikni anglabgina
golmay, balki uni o‘zgartirish imkoniyatiga ham ega bo‘ladi. Shuning uchun axborot — ijtimoiy
erkinlik va ma’naviy yetuklikning asosidir.

Axborot davlat va jamiyat hayotida faqat texnik yoki tashkiliy omil emas, balki falsafiy-
ijtimoiy ahamiyatga ega kuchdir. U inson ongini boshqarish, ijtimoiy barqarorlikni ta’'minlash
va adolatli boshqgaruvni yo‘lga qo‘yishda hal qiluvchi rol o‘ynaydi. Axborotni to‘g‘ri falsafiy
anglash jamiyatni ma’rifatli, davlatni esa samarali boshqariladigan tizimga aylantiradi.

Adabiyotlar tahlili. Axborot va axborot tizimlarining mazmun-mohiyatini anglashda
zamonaviy falsafa, kibernetika va ijtimoiy nazariyalarga oid manbalar muhim ahamiyat kasb
etadi. Mavzuni ilmiy asosda yoritishda qator klassik va zamonaviy mualliflar asarlaridan
foydalanildi.Jumaladan, Norbert Vinerning “Kibernetika yoki jonzot va mashinalarda
boshgaruv va aloga” (1948) nomli asarida axborotni “boshgaruvning asosiy elementi” sifatida
ta'riflaydi. Uning fikricha, jonli organizm va mashina faoliyatidagi umumiy qonuniyat —
axborot almashinuvi va gayta ishlash jarayonidir. Viner axborotni tabiatdagi uchinchi universal
reallik sifatida — modda va energiya bilan bir gatordagi asosiy quvvat deb hisoblaydi. Bu
yondashuv axborot tizimlarining universal tabiat qonuniyati ekanligini ko‘rsatadi[1.11].

Falsafiy jihatdan bu asar inson va texnika o‘rtasidagi o‘zaro bog‘liglikni, axborotni
universal tabiat qonuni sifatida talgin qilishga zamin yaratdi. Klod SHennon “Axborot
nazariyasiga matematik yondashuv” (1949) asarida axborotni entropiya tushunchasi bilan
bog‘lab, uni aniglik va noaniglik o‘rtasidagi miqdoriy ko‘rsatkich sifatida tavsiflaydi. Falsafiy
nuqtai nazardan bu yondashuv axborotning nafagat ma’naviy, balki moddiy asosga ega ekanini
ko‘rsatadi. Uning g‘oyalari axborot tizimlarining aniq ilmiy modeliga asos bo‘ldi.

Manuel Kastels “Axborot yoshi: iqtisodiyot, jamiyat va madaniyat” (1996) nomli asarida
axborotni postindustrial jamiyatning markaziy resursi sifatida talqin qiladi. Uning fikricha,
axborot aylanmasi va kommunikatsiya tarmogqlari yangi ijtimoiy tuzilmani vujudga keltiradi.
Bu falsafiy jihatdan axborotning ijtimoiy munosabatlar va tafakkur shakllanishiga ta’sirini
anglatadi. Umberto Eko “Belgi, axborot va ma’'no” (1973) nomli asarida axborotni semiotik
tizimda belgilar orqali ifodalanadigan ma’no sifatida ko‘radi. Uning fikricha, har ganday axborot
inson tafakkuri va madaniyatida ma’no yaratish jarayoni bilan bog'lig. Falsafiy jihatdan bu
yondashuv axborotni ma’'naviy-ma’rifiy hodisa sifatida anglash imkonini beradi.

Mabhalliy tadgiqotchilardan Abdulla Abdurasulov “Axborot jamiyati falsafasi” (Toshkent,
2018) nomli asarida milliy va global nuqtai nazardan axborot jamiyatining falsafiy asoslarini
tahlil giladi. U axborot tizimlarining insoniy ong, ma’naviyat va ijtimoiy barqarorlikdagi o‘rnini
yoritib, milliy qadriyatlar bilan bog‘laydi. Bu asar mahalliy ilmiy maktab nuqtai nazaridan
dolzarb ahamiyatga ega. Sh.Yusupov esa “Axborot sivilizatsiyasi va inson ongi evolyutsiyasi”
(2020) asarida axborot sivilizatsiyasini insoniyat ongining yangi bosqichi sifatida ko‘radi.
Uningcha, axborot tizimlari faqat texnik jarayon emas, balki inson tafakkurini transformatsiya
qiluvchi ijtimoiy hodisadir. Bu falsafiy nuqtai nazar axborot tizimlarining ma’naviy va ijtimoiy
mohiyatini ochib beradi. Yuqoridagi adabiyotlar tahlili shuni ko‘rsatadiki, axborot faqat
ma’lumotlar to‘plami emas, balki inson tafakkuri, ijtimoiy munosabatlar va ma’naviy

qadriyatlarni shakllantiruvchi tizimli hodisadir. Axborot tizimlari jamiyatning madaniy va
ma’naviy giyofasini belgilaydi, shu bois ularni falsafiy tahlil etish zamonaviy fanning ustuvor
yo‘nalishlaridan biridir.

Metodologiya. Ushbu maqolada axborot va axborot tizimlarining mazmun-mohiyati
falsafiy, ijtimoiy hamda ilmiy nuqtai nazardan tahlil gilinadi. Tadqiqotda tizimli tahlil, dialektik
yondashuv, tarixiy muqoisaviy usul va struktur-funksional metodlardan foydalanildi. Bu
usullar orqali axborotning tabiati, uning inson ongi va jamiyat hayotidagi roli chuqur o‘rganildi.
Metodologik asos sifatida zamonaviy axborot falsafasi, kibernetika, kommunikativ falsafa va
postindustrial jamiyat nazariyalari tanlandi. Ushbu nazariyalar axborotni nafaqat texnik
jarayon, balki ma’naviy-ma’rifiy hodisa sifatida tahlil qilish imkonini berdi.

Tadqiqotda dialektik usul orqali axborot tizimlarining rivojlanishidagi ziddiyatlar, ya’ni
moddiy va ma’naviy omillar o‘rtasidagi bog‘lanish tahlil etildi. Bu usul axborotning falsafiy
mohiyatini, uning jamiyatdagi dinamik harakatini anglashga yordam berdi. Tizimli tahlil usuli
yordamida axborot tizimlari inson faoliyatining turli sohalaridagi o‘zaro bog'liq tuzilmalar
sifatida o‘rganildi. Bu yondashuv axborotni fagat ma’lumot oqimi emas, balki ijtimoiy ong va
munosabatlarni shakllantiruvchi tizim sifatida baholash imkonini yaratdi.

Tarixiy va muqoisaviy usul orqgali axborot tizimlarining gqadimdan to zamonaviy
davrgacha bo‘lgan shakllanish bosgqichlari tahlil qilindi. Shu bilan birga, turli falsafiy maktablar
— materializm, idealizm va infomonizm doirasida axborotga berilgan ta’riflar tagqoslandi.
Tadqiqotning metodologik asosida insonparvarlik va ma’naviyat tamoyillari ham yotadi.
Chunki axborot tizimlari fagat texnik struktura emas, balki inson ongi, axlogi va ijtimoiy
bargarorlik bilan chambarchas bog‘liq jarayondir.

Natija va tahlillar. Axborot — bu inson ongidagi bilim, tajriba va voqelik haqidagi
ma’lumotlarning moddiy yoki ma’naviy shaklda ifodalanishi hisoblanadi. Falsafiy nugqtai
nazardan axborot — borligning ajralmas gismi, ya'ni moddiy va ma’naviy dunyo o‘rtasidagi
bog‘lovchi vosita sifatida qaraladi. U tabiat, jamiyat va inson ongini o‘zaro alogada ushlab
turadigan universal kategoriyadir. “Axborot (lot. informatio - tanishtirish, tushuntirish; arab.
axbor - xabarlar, ma'lumotlar) - falsafada qadim zamonlardan buyon qo‘llanib kelinayotgan,
etimologik jihatdan (lot. informatio) tanishtirish, xabar berish, tushuntirish ma’nolarini
anglatadigan «informatsiya» yoki «axborot» ancha murakkab va serma’no tushuncha”[2.116].
Falsafada axborot nafaqat ma’lumotlar yig‘indisi, balki ma’no va mazmunga ega bo‘lgan ongiy
jarayon sifatida talqin qilinadi. Axborotning mohiyati — voqelik haqidagi bilimni shakllantirish,
uni idrok qilish va gayta ishlashda namoyon bo‘ladi. Shu jihatdan axborot fagat texnik yoki fizik
emas, balki ma’naviy-axloqiy qiymatga ham ega.

Materialistik falsafa nuqtai nazaridan axborot tabiatning umumiy xususiyati sifatida
qaraladi. Ya'ni, har bir moddiy jarayon ma’lum darajada axborot almashinuvini o‘z ichiga oladi.
Masalan, biologik tizimlarda genetik axborot, fizik tizimlarda energiya va signallar
ko‘rinishidagi axborot mavjud. Demak, axborot moddiy dunyoning harakat va o‘zgarish
shakllaridan biri sifatida namoyon bo‘ladi. Idealistik yo'nalishda esa axborot ong va ruhiyat
bilan chambarchas bog‘liq tushuncha sifatida izohlanadi. Bu garashda axborot ma'no va
mazmunni yaratadigan, inson tafakkurini shakllantiradigan jarayon sifatida namoyon bo‘ladi.
Demak, axborot faqgat real voqelik hagida emas, balki insonning ruhiy dunyosi va qadriyatlar
tizimi hagida ham ma’lumot beradi.

Shu tariqa, axborotning falsafiy ta’rifi uning ko‘p qirrali tabiatini ochib beradi: u bir
vaqtning o‘zida ham moddiy, ham ma’naviy, ham ijtimoiy hodisadir. Axborot jamiyat
taraqqiyotining asosiy manbai, inson ongining rivojlanish omili va sivilizatsiya asosini tashkil
etadi. Falsafiy jihatdan axborot - bu inson va olam o‘rtasidagi ma'no almashinuvining universal
shaklidir. Viner axborotni tabiatdagi uchinchi universal reallik sifatida — modda va energiya
bilan bir gatordagi asosiy quvvat deb hisoblaydi. Bu yondashuv axborot tizimlarining universal
tabiat qonuniyati ekanligini ko‘rsatadi[3.11].

Zamonaviy falsafada axborot — bu faqat texnik tushuncha emas, balki butun borligni
izohlaydigan universal kategoriya sifatida qaraladi. XXI asrda axborot falsafasi inson
tafakkurining yangi yo‘nalishiga aylandi. U moddiy va ma’naviy dunyo o‘rtasidagi bog‘lanishni
tushuntirishga, ya’ni ma’lumot va ma’noning mohiyatini ochishga qaratilgan. Axborot
falsafasining ildizlari kibernetika va tizim nazariyasiga borib taqaladi. Norbert Viner
tomonidan ilgari surilgan “axborot — bu tartibsizlikka garshi kurash vositasi” degan g‘oya
hozirgi kunda ham dolzarbdir. Bu fikrga ko‘ra, axborot jamiyat va tabiatdagi muvozanatni
saglaydigan ongiy energiya hisoblanadi.

Zamonaviy falsafiy konsepsiyalarda axborot moddiy va ma’naviy dunyodagi
birlashtiruvchi omil sifatida garaladi. “Infomonizm” deb ataluvchi yo‘nalishga ko‘ra, butun
borliq axborot strukturalaridan iborat. YA’'ni modda, energiya va ong — bularning barchasi
axborotning turli shakllaridir. Bu qarash reallikni axborot jarayoni sifatida talqin qiladi.
Lutsiano Floridi tomonidan ishlab chigilgan “axborot ontologiyasi” (Information Ontology)
nazariyasida axborot butun mavjudotning asosiy tuzilmasi sifatida ta’riflanadi. Uning fikricha,
har bir narsa ma’lumot tuzilmasiga ega va shu orqali vogelikda mavjud bo‘ladi. Demak, axborot
— borligning ilk substansiyasidir.

Zamonaviy jamiyatda axborot faqat falsafiy emas, balki axloqiy va ijtimoiy kategoriya
sifatida ham qaraladi. Axborotni yaratish, tarqatish va nazorat qilish masalalari inson
huquqlari, erkinlik va mas’uliyat bilan chambarchas bog'liq. Falsafiy jihatdan bu “axborot
etikasi” deb ataluvchi yangi yo‘nalishni vujudga keltirdi. Axborot etikasi konsepsiyasida asosiy
g‘oya — inson axborot bilan munosabatda ma’naviy javobgarlikni his qilishi lozimligidir. Bu
nazariya insonni axborot muhitining faol ishtirokchisi sifatida ko‘radi. Demak, har bir axborot
amalining falsafiy ahamiyati bor: u yoki yaratish, yoki buzish, yoki yangidan ma’'no berish
jarayonidir.

Ken Robinson va Manuel Kastels kabi zamonaviy faylasuflar axborotni ijtimoiy
tuzilmaning asosiy ustuni deb baholaydilar. Ular “axborot jamiyati” konsepsiyasi orqali bilim,
texnologiya va kommunikatsiyaning inson hayotidagi ustuvor rolini ko‘rsatadilar. Axborot
endilikda igtisodiy resurs, siyosiy kuch va madaniy giymat sifatida namoyon bo‘lmoqda. Kastels
axborotni ijtimoiy tuzilmaning yangi shakli sifatida ko‘radi. Unga ko‘ra, axborot ogimlari yangi
turdagi ijtimoiy munosabatlar va tafakkur modellarini yaratadi[4.21]. Falsafiy tahlil nuqtai
nazaridan, axborot tizimlarining kengayishi insoniyat ongining yangi bosqichiga olib keldi. Bu
bosqichda vogqelikni anglash axborot orqali amalga oshadi. Ya'ni inson tabiatni emas, balki
ma’lumotlarni qayta ishlash jarayonini idrok eta boshladi. Bu holat “virtual reallik” va
“kiberong” kabi yangi falsafiy tushunchalarni tug‘dirdi.

Ba’zi mualliflar axborotni “yangi metafizik asos” sifatida talqin qiladilar. Masalan, nemis
faylasufi Gerbert Zaymon fikricha, olamdagi har bir tizim ma’lumotlar oqimi bilan bog‘langan
va axborot — mavjudlikning universal belgisidir. Yoki ayrim tadqiqotchilar axborotni ma'no

yaratish jarayoni bilan bog‘laydi. U axborotni madaniy va semiotik tizim ichidagi ma'naviy
hodisa sifatida talqgin etadi[5.67]. Bu nuqtai nazar inson va tabiat o‘rtasidagi chegaralarni
yo‘qotadi. Xulosa qilib aytganda, zamonaviy falsafada axborot — bu yangi dunyoqarash
markazi. U orqali borligning ongiy, ijtimoiy va axloqiy qirralari bir butun tizim sifatida talqin
gilinadi. Axborot falsafasi inson tafakkurini chuqurlashtiradi, uni ma’naviy va ilmiy jihatdan
yuksaltirib, jamiyatni yangi ma’rifat bosqichiga olib chigadi.

Yangi O‘zbekiston taraqqiyot strategiyasida axborot siyosati jamiyatni yangilash va
inson ongini erkinlashtirishning muhim omili sifatida qaralmoqda. Falsafiy nuqtai nazardan
axborot siyosati — bu ma’'naviy boshqaruv tizimi bo‘lib, uning asosida haqgigatni to‘g‘ri anglash,
fikrlash madaniyatini shakllantirish va inson ongini rivojlantirish yotadi. Axborot siyosati
davlat va jamiyat o‘rtasidagi munosabatlarni yangicha mazmunda qurishga xizmat qiladi.
“Bugungi kunda zamonaviy axborot texnologiyalari, axborotlashgan jamiyatning intellektual
salohiyatini shakllantirishda muhim ahamiyat kasb etmoqda, axborot asosida ta’lim-tarbiya
jarayoni olib borilmoqda”[6.116]. U fuqarolarning fikr bildirish, axborot olish va tarqatish
huqugqlarini ta’'minlaydi. Falsafiy jihatdan bu jarayon inson ongining erkinlashuvi va ma’rifatli
jamiyat sari qadam tashlashini anglatadi.

Yangi O‘zbekistonda axborot siyosati shaffoflik, ochiqlik va jamoatchilik nazorati
tamoyillariga asoslanadi. Bu esa davlat boshqaruvida mas’uliyatni kuchaytiradi, inson va
hokimiyat o‘rtasida ishonch muvozanatini yaratadi. Falsafiy ma’noda bu holat adolat, hagigat
va ongiy barqarorlik tamoyillarining amaldagi ifodasidir. Axborot siyosatining asosiy
vazifalaridan biri — yoshlarning tafakkurini zamonaviy, tahlilchi va mustaqil yo‘nalishda
shakllantirishdir. Chunki falsafiy jihatdan tafakkur insonning dunyo bilan ma’no almashinuv
jarayoni bo‘lib, axborot bu jarayonning asosiy vositasidir. Shu sabali ham SHennon axborotni
gayta ishlash va uzatish jarayonidagi aniqlik mezoni sifatida talgin qiladi. Bu fikr axborot
tizimlarining texnik va mantiqiy asoslarini belgilaydi[7.379]. Axborot qanchalik sof va
haqqoniy bo‘lsa, yoshlar tafakkuri shunchalik teran va ijodkor bo‘ladi.

Bugungi yoshlar axborot muhitida o‘smoqdalar. Internet, ommaviy axborot vositalari va
ijtimoiy tarmoqlar ularning dunyoqgarashini shakllantirmoqda. Shu bois falsafiy tahlilda
axborot fagat ma’'lumot emas, balki ongni yo‘naltiruvchi va qadriyat yaratuvchi kuch sifatida
namoyon bo‘ladi. Bu jarayon yoshlarning ma’naviy barqarorligi uchun hal giluvchi ahamiyatga
ega. “Axborot tizimlari inson tafakkurining tashkiliy asosini belgilaydi, ularning rivoji ijtimoiy
ongning yangi bosqichiga olib chiqadi[8.45]” demak, milliy nuqtai nazardan axborot jamiyatini
ma’naviyat va inson ongining rivoji bilan bog‘lash, axborotni ijtimoiy-axloqiy kuch sifatida
ko‘rish mumkin. Axborot siyosati yoshlarda tanqidiy fikrlash madaniyatini rivojlantirishga
qaratilgan bo‘lishi kerak. Falsafiy nuqtai nazardan tanqidiy tafakkur — hagqiqatni farqglash
qobiliyatidir. Agar axborot oqimi nazoratsiz bo‘lsa, yosh ong manipulyatsiyaga moyil bo‘ladi.
Shuning uchun axborot siyosatining ma’naviy asosi — ongiy soflik va haqiqatga sadoqatdir.

Yangi O‘zbekistonda amalga oshirilayotgan ragamli islohotlar axborot erkinligini
kengaytirar ekan, ularning falsafiy mohiyati — inson va texnologiya o‘rtasidagi muvozanatni
saqglashdir. Texnologiya vosita, inson esa magqgsad sifatida qaralishi lozim. Chunki axborot
insoniyatga xizmat qilsa, u taraqqiyot manbai bo‘ladi; aks holda ongiy tuzoqqa aylanadi.
Axborot siyosati yoshlar ongida milliy va umuminsoniy qadriyatlarni uyg‘unlashtirish
vazifasini ham bajaradi. Falsafiy jihatdan bu jarayon ma’'naviy meros va zamonaviy fikrlashning
sintezidir. “Axborot ogimlari inson ongi va tafakkurini qayta shakllantirmoqda, bu esa yangi

sivilizatsion bosqichning belgisi hisoblanadi”[9.92]. Bu tadqiqotchi axborot tizimlarini inson
tafakkurini o‘zgartiruvchi ildiziy omil sifatida ko‘rib, u axborot sivilizatsiyasini insoniyat
ma’'naviyatidagi yangi evolyutsion qadam sifatida talgin etadi. Axborot orqali yoshlar oz
ildizlarini anglab, shu bilan birga global fikrlash salohiyatini ham rivojlantiradilar.

Axborot siyosatining muvaffaqgiyati, eng avvalo, axborot madaniyatiga bog‘liq. Axborot
madaniyati — bu axborotni qabul qilish, tahlil qilish va undan foydalanishdagi ongiy
mas’uliyatdir. Falsafiy nuqtai nazardan, axborot madaniyati jamiyatning ma’naviy yetuklik
darajasini belgilaydigan ko‘zgudir. Xulosa qilib aytganda, Yangi O‘zbekistonda axborot siyosati
faqat davlat islohoti emas, balki falsafiy-ma’naviy jarayondir. U inson ongini ochish, yoshlarni
fikrlashga, tahlilga va yangilik yaratishga undaydi. Demak, axborot falsafasi yangi avlod
tafakkurining poydevori bo‘lib, bargaror jamiyat va ma’rifatli davlat sari yo‘Ini belgilaydi.

Xulosa. Axborot — bu moddiy va ma'naviy dunyo o‘rtasidagi bog‘lovchi universal
kategoriya bo‘lib, u borliq haqgidagi bilim va ma’noni uzatish jarayonini ifodalaydi. Axborot -
moddiy va ma’naviy dunyoni bog‘lovchi universal kategoriya. Falsafiy jihatdan axborot
borligning umumiy xususiyati bo‘lib, tabiat va inson ongini birlashtiradi. U ma’lumot, ma’no va
bilimni uzatish orqali dunyo haqidagi anglashni ta'minlaydi.

Axborot tizimlari — inson ongining tashkiliy shakli bo‘lib, jamiyatdagi bilim, idrok va
tafakkurning moddiy namoyoni hisoblanadi. Axborot tizimlari - inson ongining tashkiliy shakli.
Bu tizimlar inson tafakkurining moddiy ifodasi sifatida jamiyatdagi bilimlarni to‘plash, gayta
ishlash va saqglash imkonini yaratadi. Ular insonning aqliy faoliyatini raqamli va tuzilmaviy
asosda namoyon etadi.

Falsafiy nuqtai nazardan axborot tizimlari tabiatdagi umumiy bog‘lanish va harakat
gonuniyatlarining inson ongidagi aksidir; ular xaosdan tartib yaratish vositasi bo‘lib xizmat
qgiladi. Axborot tizimlari xaosdan tartib yaratish vositasi. Kibernetik falsafaga ko‘ra, har qanday
tizim ma’lumot orqali barqaror holatni saqlaydi. Axborot oqimi to‘g‘ri boshqarilganda, ijtimoiy
tizimlar ham tartib va muvofiglikka erishadi. Demak, axborot - tartib va uyg‘unlik manbai.

Axborotning mohiyati uning ma’no yaratish qobiliyatidadir: ma’lumot fagat ma’no bilan
boyigandagina haqiqiy axborotga aylanadi. Axborotning mohiyati - ma’'no yaratish
qobiliyatida. Falsafiy nuqtai nazardan ma’lumot fagat ma’no bilan boyiganda axborotga
aylanadi. Ya’'ni, axborot - bu shunchaki ragam yoki fakt emas, balki anglash, tushunish va
baholash jarayoni orqali qiymat kasb etadigan ma’naviy hodisadir.

Axborot tizimlari jamiyatda ongiy va ijtimoiy barqarorlikni ta'minlovchi vosita sifatida
falsafiy ahamiyatga ega; ular orqali inson va davlat munosabatlari uyg‘unlikka erishadi. Axborot
tizimlari ijtimoly barqarorlikning ongiy asosidir. Jamiyatda axborot oqimlari to‘g'ri
yo‘naltirilsa, insonlar o‘rtasida ishonch, shaffoflik va mas’uliyat kuchayadi. Shu jihatdan
axborot tizimlari davlat boshqaruvida ham, fugarolik jamiyatida ham barqaror rivojlanishning
asosiy vositasi bo‘lib xizmat qiladi.

Axborot falsafasi inson ongining yangi bosqichini ifodalaydi — u moddiy resurslardan
ko‘ra ma’naviy va bilim resurslariga tayangan, ya’'ni “axborot sivilizatsiyasi’ning ilmiy-falsafiy
poydevoridir. Axborot falsafasi - yangi sivilizatsiyaning ilmiy-ma’'naviy poydevori. Zamonaviy
dunyoda resurslardan ko‘ra bilim va axborot ustuvor ahamiyat kasb etmoqda. Shuning uchun
axborot falsafasi insonning ma’naviy yetukligi, fikrlash madaniyati va ijtimoiy mas’uliyatini
belgilaydigan yangi dunyoqarash tizimi sifatida namoyon bo‘lmoqda.

